
GOUVENE CUOMO ANONSE STATE POLICE OGMANTE PATWOUY SIKILASYON ALOKAZYON VWAYAJ
THANKSGIVING

Inisyativ Aplikasyon Espesyal Lalwa sou DWI ak Distraksyon sou Volan pandan Peryod Vwayaj ki pi
Ankonbre pandan Ane a

Gouvene Andrew M. Cuomo te anonse jodi a, han yon efo pou anpeche trajedi sou otowout pandan
wikenn fet Thanksgiving kap vini an, New York State Police pral lanse efo aplikasyon lwa sikilasyon
espesyal apati vandredi 27 novanm. State Police la, anba direksyon Sipé Entandan Joseph D’Amico, pral
ajoute patwouy regilye nan tout eta a ki pral konsantre yo sou moun kap kondi ak agresivite, ak alkol
nan tét yo epi ak distraksyon. Efo a pral enkopore tou pwen kontwol fiks pou jwenn moun ki sou ak
inisyativ “Operation Hang Up” la, ki itilize machin patwouy banalize Concealed Identity Traffic
Enforcement (CITE) pou lokalize chofé kap pale oubyen voye téks sou telefon selile.

“Twoupe Eta ap deyo anfos pandan wikenn fet sa —y ap lokalize nan pwen kontwol yo epi ap asire
chofe respekte lalwa pou vwayajé ka vwayaje san danje,” te deklare Gouvéné Cuomo. “Operasyon sa
pral anpeche aksidan nou pa bezwen eki pa nesese rive pandan youn nan wikenn vwayaj ki pi ankonbre
pandan ane a, epi alafen ede garanti tout moun rive kote yo prale a san pwoblém. Mwen mande prese
prese pou tout chofé pran prekosyon epi swiv lalwa lé y ap sou wout semen sa pou tout moun ka
selebre fét la nan sekirite.”

Pi gwo volim sikilasyon ane a rive anjeneral pandan wikenn fet Thanksgiving lan. Se tou yon peryod kote
moun konsome alkol toupatou. Pandan peryod féet Thanksgiving 2012 la, twoupe te bay 4.105
kontravansyon pou ekse vites ansanm ak 1.082 kontravansyon pou distraksyon sou volan epi te arete
164 chofé pou DWI.

Sipe Entandan Joseph D’Amico te di konsa, “Lane pase, malerezman nou te we yon ogmantasyon nan
aksidan ki gen pou we ak alkol pandan peryod fet Thanksgiving la. Mwen mande tout Nouyoke pou yo ede
bese kantite a ak nominasyon yon chofe ki pa bwe alkol. Pandan n ap vwayaje sou wout eta a pou ale we
zanmi ak fanmi nou yo pandan sezon fet sa, nou bezwen konsantre sou vwayaj san danje epi twoupé nou yo
prepare pou jere pwoblém vwayaj sa pote epi efo yo pral fokis sou evite aksidan trajik sou otowout.”

Twoupe ap raple chofé pou yo veye pou yo pa viktim ijans sou otowout grasa angajman y ap pran pou
pa itilize telefon potab pandan y ap kondi epi fé tout pasaje mete senti yo. Preparasyon vwayaj dwe gen
ladann anpil repo avan depa a, epi prevwa alavans wout ak otowout ki ankonbre.

“Operation Hang Up” rezoud pwoblém danje ki pa nesesé eki genyen nan itilizasyon aparey potab sou
volan. Fom distraksyon sou volan sa pi danjere nan yon gwo volim sikilasyon pandan fét. Inisyativ la fét
pou elimine tandans danjere sa. Pandan dénye inisyativ Operation Hang-up nan mwa avril 2013 Ia,
twoupe yo te bay plis pase 2.900 kontravansyon pou vyolasyon lwa sou telefon ak teks mesaj.

